
Spetaeme ûn mumentu,

Ghe vaggu ûn pö a vedde:

Gioxeppe Frûmentu.

Veddeî là u Ciabrea

Cu-a carta in te man

E ûn mûggiu de stûcchi

Che inturnu ghe stan?

Vurriei che ve digghe

Chi l’à rilevae....

U l’è Tognu Brilla

De questa sittae.

Veddeî Metastasiu,

Alfieri e Russini,

U sfêugu de ciucche

Du nostru Negrini?

Gulduni, nu cianse

Che nu t’ho ascordou,

Ma a l’è a teu perrûcca

Che a m’à invexendou!

Perchè veramente

A-i tempi d’ancheû

Chi porta a perrûcca

Sun tûtti figgieû....

A drita da ciassa

Ghe sta u Bertumë,

Lûcanda de lûssu

Pe-i grosci fuestë:

Gh’è in fundu l’albergo

Du sciù Benardin,

E ûn bun Ristorante,

Ma troppu piccin.

Taggiandu de fianco

Zû versu l’Uspiâ,

Ghe fan di palazi

Da fäve incanta,

De stradde maestuse,

Che sän decantae

Pe-a luru bellezza,

Pe-a seu vastitae.

